
AFERA SNIMAK Istraživačko novinarstvo ili tendenciozno fingiranje

PLATIO SARAJEVSKIM
OVISNICIMA DA GLUME
TRGOVCE ORUŽJEM?
Iz Tužilaš tva BiH saopćili da priča italijanskog novinara Luigija Pelazza nije istinita. U SIPA-i
potvrdili da ima prijava protiv Pelazze, ali ne i da su osobe sa snimka plaćene da odglume

Prašina koja se pret-
hodnih nekoliko dana
podigla oko snimka
italijanskog novinara

Luigija Pelazze, na kojem on
navodno kupuje oružje na po-
dručju naše zcmlje, te dalje pre-
tenciozno i krajnje proizvoljno
zaključuje da se upravo oružje
kupijeno u BiH koristilo u mno-
gim terorističkim napadima,
popul onih u Brisclu i Parizu,
još se ne smiruje.
Ne žele pričati

Kako se ispostavilo, nakon
akcije upada specijalaca SI-
PA-e i Granične policije u sa-
rajevsko naselje Gorica, a što
je naknadno i saopćeno iz dr-
žavnog Tužilaštva, osobe koje
su identificirane na snimku kao
navodni trgovci oružjem, ustva-

ri su osobe teškog materijalnog
stanja i registrirani ovisnici o
narkoticima, koje su prilikom
ispitivanja priznale i opisale ci-
jeli događaj. Njimaje, kako su
priznali tokom kriminalističke
obrade, italijanski novinarpo-
nudio da za određeni iznos nov-
ca odglume scene emitirane u
prilogu, a istragom je utvrđeno
i identificirano oružje o kojem
se u prilogu govori.

- S obzirom na to da je nave-
denim prilogom nanesena šteta
ugledu Bosne i Hercegovine, u
pogledu borbe protiv terorizma,
o svemu su upoznati i nadležni
organi Republike Italije, radi
daljeg postupanja - saopćili su
jučer iz Tužilaštva BiH.

Kao što smo već objavili, Da-
vor Jarčević i Nermin Sejdić,
koji se pojavljuju kao trgovci
oružjem na spornom snimku,
nakon ispitivanja su pušteni
na slobodu. Zanimala nas je i
njihova strana cijele ove priče,

teje naša ekipajučerposjetila
sarajevsko naselje Gorica, ali
"glumci" iz priloga, nakon sve-
ga što ih je snašlo, nisu bili
zainteresirani za razgovor s
novinarima.

S druge strane, autor spor-
ne reportaže, italijanski no-
vinar Luigi Pelazza, našao se
na prijavi Državne agencije
za istrage i zaštitu (SIPA), kao
osoba koja je osumnjičena za
krivično djelo. Ovu informaciju
saopćiojejučernakonferenci-
ji za novinare vršilac dužnosti
šefa kriminalističko-istražnog
odjeljenja SIPA-e Vahidin Ša-
hinpašić, koji nije precizirao
koje krivično djelo se Pelazzi
stavlja na teret.

On je kazao da u vezi s ovim
slučajem postoji stalni kontakt s
italijanskom Ambasadom u Sa-
rajevu, iako iz Ambasadejučer
nisu imali nikakav komentar u
vezi s ovim slučajem.

Iako je iz Tužilaštva saop-
ćeno da su osobe koje su iden-
tificirane na snimku plaćene
da odglume prodaju oružja,
Šahinpašić to nije mogao po-
tvrditi. Naglašavajući da su sc
spomenute osobe ranije mogle
dovesti u vezu sa djelima ve-
zanim za zloupotrebu droge,
ali ne i za trgovinu oružjem,
kazao je da istraga cijelog slu-
čaja još traje.

- Tokom mjera koje je po-
licija preduzela, uhapšeno je
pet osoba i pronađen je dio
naoružanja sa snimka. SIPA
nastavlja raditi da bi dokazala
ovo krivično djelo - naglasio
je Sahinpašić i dodao da imaju
određena priznanja i naznake
da će se sve riješiti tokom idu-
će sedmice.

Kontaktirali smo jučer i mi-
nistra vanjskih poslova naše ze-

mlje Igora Crnadka, te ga zamo-
lili da prokomentira ovaj slučaj.

Shvatiti kao upozorenje

- Ne mogu detaljno komentirati
ovaj cijeli događaj jer još ne-
mamo sve potrebne detalje, ali
mislim da sve ovo što se desilo
pokazuje da nemaju svi koji se
bave novinarskim poslom visok
nivo odgovornosti prema ono-
me što rade - kazao je Crnadak,
te dodao da se u ovom slučaju
ne može govoriti o odnosu iz-
među dvije države.

- U svakom slučaju ovo tre-
ba posmatrati kao individualan
slučaj i mislim da bi trebalo
biti upozorenje svima da se
mora imati odgovornosti pre-
ma javnosti, institucijama i
ljudima kada se obavlja jedan
takav posao, čak i kad se radi
o takozvanom istraživačkom
novinarstvu - kazao je Crna-
dak, koji je ponašanje italijan-
skog novinara ocijenio krajnje
neodgovornim.

- Da li ima i elemenata ne-
kakve druge odgovornosti, to
treba da utvrde institucije koje
su za to nadležne - zaključio je
Crnadak.

Na naše pitanje da li postoji
neki način da se ovakve stvari
eventualno preduprijede u bu-
dućnosti, te da li postoji neka
mogućnost kontroliranja šta
strani državljani rade kad jed-
nom uđu u našu zemlju, Cr-
nadak je kazao da je teško do
te mjere uspostaviti kontrolu.

- To je praktično nemoguće -
kazao je naš sagovornik. M. M.

SIPA upala na Goricu u srijedu

LUIGIPELAZZATVRPI

Saopćenje Tužilaštva
BiH nema smisla

Italijanski novinar Luigi Pelazza oglasio se preko svog port-
parola Cristine Gobbetti i poručio je da saopćenje Tužilaštva
BiH nema smisla.

On je, između ostalog, kazao da Tužilaštvo BiH treba pregle-
dati kompletan vid eo, te da je sve oružje kupovano u Sarajevu.

- Nijedan narkoman ili ovisnik od droge nije bio plaćen, ali
poznajem dvojicu braće i bili smo zainteresirani za kupovinu.
Vidjeli smo mnogo oružja - poručio je ovaj italijanski novinar.

ŠAHINPAŠIĆ NOVINARIMA

Očekujte nova hapšenja
Osim slučaja „Snimak", Vahi-

din Šahinpašićjejučer govorio
iodrugimakcijama. Kadajeu
pitanju akcija "Papirus", onje
rekaoda je akcija rađena u sa-
radnji s Obavještajno-bezbjed-
nosnom agencijom BiH, te da
su prepoznali ozbiljnu krimi-
nalnu grupu koja je krivotvo-
rila isprave i krala identitete.

- Uhapsiti smo 10 osoba, a za
dvije se još traga. Uspjeli smo
dokazati da je grupa izradila 36 lažnih identiteta i isto toliko
dokumenata BiH i izvršila krađu 42 druga identiteta - rekao je
Šahinpašić i dodao da su takvi dokumenti plaćani i do 10.000
eura i registrirani i na drugim kontinentima. U akciji „List 2"
i ,,Box" uhapšeno je 30 osoba i pronađeno 25 tona duhana,
kao i šest za proizvodnju i pakovanje duhana.

- Očekujte da ćemo vrio brzo imati nova hapšenja i nove pred-
mete sa prv enstvenim ciljem da rasvijetlimo krivična djela i
spasimo narod ove zemlje od tih pojava - kazao je Šahinpašić.

ŠAHINPAŠIĆ FOTO: M. ŽIVOJEVIĆ

